
Bo guardian a regresá

Bendishon pa tur hende koro: Bendishon pa tur hende
Fo’i futuro mi a biaha bin presente koro: Fo’i futuro mi a biaha bin presente
E mishon ku boso a duna mi ta duru koro: For di 1973
Pero ku honor i tur amor di mundu

Mi a proteh’e, mi a kuid’e i soru p’e n’ pèrdè esensia
Dekada tra’i dekada sin deskanso batayá
Permití mi bisa mi nòmber, ami ta GDK
Fo’i aña 2070   

Mi ta bin di era di lus i metal
Ma mi alma ta drumí den un tambu tradishonal
Outomatisashon koro: ta dominá
Tur kos ta ròbòt i dron

Pero m’a perkurá pa tambu i chapi keda bon outéntiko
Historia kultural, den nubia mi a warda
E ambiente di karnaval virtualidat no a tacha 
ahinda nos ta koro: marcha 
ahinda nos ta koro: kanta
Sunchi i brasa brasa otro nada nada no a kambia

ahinda nos ta koro: marcha 
ahinda nos ta koro: kanta
Sunchi i brasa otro, ayera awe i mañan

Koro largu: Te den siglo di siglonan amèn

E kalor humano ta keda esensial
Nò, no por tin ambiente sintétiko
AI ta inspirá pero e n’ por remplesá
E dulsura di mi kultura koro: Pa semper, pa eternidat

Koro:

Miéntras tin mama ta zoya tambú 
ku yu den barika koro: Herensia lo ta òn
Tan ten ku tin bos ta grit’un yawalú koro:Nos fiesta lo ta òn

Koro: Ku tur mi forsa

Pregon:
Mi ta primintí, por Dios mi ta primintí
Di defendé nos fiesta, protehá nos tumba
Kant’e, rank’e, trèk’e mane’ Boy (Dap)
Mi n’ ta baha kabes
Te dia Waaigat seka òf nos bandera pèrdè strea
Guardian mi ta, mi n’ ta entregá
Nos fiest’i karnaval t’ei pa eternidat
Tempu ta pasa
kosnan ta kambia bira mashá modèrno
pero mi tumba n’ ta disparsé 
Dia ta bula pio ku warawara
Teknologia ta avansá
Ma mi rais mi ta defend’é
Manera un leon
Leon furioso
Ta nos kos, e kos aki ta nos kos
Hisa bo brasa na laira

Basilon: 
Koro: Un moketa



LETRA DJAMARS 4 DI FEBRÜARI, 2025

38

Djòin mi ban forma 
Si ban forma
Kòrsou ban forma
Awó awó!
Awé awó!

Koro: Love mama, Love papa
Awèl ruman bòns aki den, dal aki den
bòns aki den, dal aki den
Bin, bin, bin, bin, Bòns, bòns, dal aki den}2x

Pregon:
Manera martín ta dobla klabu
Tradishonnan lo t’ei pa ratu
Lo mi sigui defendé
nos herensia i folklor
Di ariba
K’e forsa djaya riba

K’e forsa di mi fe
K’e forsa di mi pueblo

Final: Guardian di kultura, di tumba, nos fiesta, nos karnaval
Te den siglo di siglonan amèn!

Splikashon:

“GDK2070” ta para pa Guardian Di Kultura di aña dos mil setenta.

Ku e tumba aki nos ke konsientisá espesialmente nos hobennan ku nos
kultura, norma i balornan no mag di bai pèrdí. Nos tin di hasi nos
màksimo esfuerso pa tene nos herensianan na bida.
Apesar ku mundu ta desaroyá i teknologia ta sigui forma parti di nos
bida, e esensia di karnaval mester keda!
Aki 50 aña, hende ku hende mester por sigui topa i kompartí amistat,
kreatividat, alegria i positivismo ku otro den kayanan di Kòrsou.


